
КОМПОЗИТА ЯСОВЧИ БИРЛИКЛАРНИНГ ЛУҒАТ ЛЕММАЛАРИ СИФАТИДА
БЕРИЛИШИ
(НЕМИСЧА-ЎЗБЕКЧА ЛУҒАТЛАР МИСОЛИДА)
Зайниддин Ибодуллаевич Санакулов
Ўзбекистон Миллий университети
таянч докторанти
Тел: +99897 402 05 85 e-mail: z.sanakulov@cspi.uz
Аннотация: Ушбу мақола луғатшуносликка бағишланган бўлиб, унда композита
ясовчи бирликларнинг луғатларда берилиш тамойиллари етук лексикографлар илмий
хулосаларига асосланиб ёритилган ва улар мавжуд немисча-ўзбекча (таржима) луғатлар
мисолида таҳлил этилган.
Калит сўзлар: луғатшунослик, композита, сўз ясовчи бирликлар, луғат тузиш
тамойиллари, лемма.
ИНТЕРПРЕТАЦИЯ СЛОЖНЫХ СЛОВ КАК ЛЕММЫ (НА ПРИМЕРЕ
НЕМЕЦКО-УЗБЕКСКОГО СЛОВАРЯ)
Зайниддин Ибодуллаевич Санакулов
базовый докторант
Национальный Университет Узбекистана
Тел: +99897 402 05 85 e-mail: z.sanakulov@cspi.uz
Аннотация: Данная статья посвящена лексикографии, которая описывает
принципы составных единиц в словарях на основе научных открытий зрелых
лексикографов и анализирует их на примере существующих немецко-узбекских
(переводных) словарей.
Ключевые слова: лексикография, композит, словообразовательные единицы,
принципы лексикографии, лемма.
INTERPRETATION OF COMPOUND WORDS AS LEMMAS (ON THE
EXAMPLE OF GERMAN-UZBEK DICTIONARIES)
Zainiddin Sanakulov
basic doctoral student
National University of Uzbekistan
Phone number: +99897 402 05 85 e-mail: z.sanakulov@cspi.uz
Abstact: This article is devoted to lexicography, in which are described the principles of
compound (words)-building units in dictionaries based on the scientific conclusions of mature
lexicographers and analyzed their usage in existing German-Uzbek (translation) dictionaries.
Key words: lexicography, composite, ford-formation units, basics of lexicography, lemma.
Хорижий мамлакатлар билан ҳар жабҳадаги алоқалар тараққий этаётган
ҳозирги даврда хорижий тилдаги билим, кўникма ва компетенцияларга бўлган
талаб янада ошмоқда. Чет тилларни ўқитиш ва ўзлаштиришда икки тилли

луғатларнинг ўрни беқиёсдир. Уларнинг лексикографик тамойилларга асосланиб
тузилганлиги ушбу тилни беками-кўст ўқитишни кафолатлайди. Шу сабабдан
мавжуд луғатларни ушбу миқёсда таҳлил этиш, аниқланган ютуқ ва камчиликларни
эътироф этиш, жоиз бўлса, керакли тавсиялар ишлаб чиқиш долзарб масалага
айланди.
Немис тилида энг сермаҳсул сўз ясаш йўли бу – композицион усул. Унинг
маҳсули композиталардир. Ўзбек тилида мазкур термин ўрнида, асосан, «қўшма
сўз» қўлланилса-да, қиёсий аспектда олиб бориладиган тадқиқотларда ҳар икки тил
доирасида қўлланувчи, бошқача айтганда, халқаро термин «композита»дан
фойдаланилади. Композита1ларнинг луғатларда берилиши тамойиллари ҳақида сўз
юритар эканмиз, етук лексикографлар томонидан билдирилган илмий хулосалар
диққатимизни тортади. Жумладан, «Немис тили сўз ясалиши композита (қўшма
сўзлар) ўта сермаҳсуллилиги билан характерланади. Бир томондан, улар сермаҳсул
қоидаларга асосан ясалгани учун эркин синтагмалар деб қаралиши мумкин бўлса,
бошқа томондан, уларнинг морфологик «яхлит кўриниш»и сабабли улар сўз
бирикмаси эмас, балки сўзлар деб ҳисобланиши мумкин. Шу нуқтаи назардан
қаралса, улар луғат бирлиги статусига жавоб беради. [1, 392]. Шунақа сўзларни
адекват ифодалаш мақсадида композитанинг компоненти бўлган сермаҳсул
элементлар алоҳида лемма сифатида бериш мумкин бўлади (1-расмга қаранг).

1-расм.
Das neue große deutsch-russische Wörterbuchда affen-, Allein- композита сўз ясовчи
элементлари
Ушбу фактга таянган ҳолда мавжуд немисча-ўзбекча луғатларни мазкур
аспектда таҳлил этиш мақсад қилинди. Бунда қуйидаги луғатлар асосий тадқиқот
манбалари сифатида диққат марказимизда бўлди:
1. Юсуф Исмоилов, Шавкат Каримов «Немисча-ўзбекча, ўзбекча-немисча луғат»
Тўлдирилган ва тузатилган 3-нашр. Тошкент, Академнашр, 2020 (бундан кейин «
Исмоилов/Каримов (2020)»).
2. Абдужаббор Эшқобилович Бойматов, Урал Ахмедович Иномов, Гулжаҳон
Журабековна
Умрзакова,
Рўзигул
Мирзабековна
Қаршиева,
Абдулазиз
Абдужабборович Бойматов «Немисча-ўзбекча луғат», Тошкент, Китоб нашр, 2016
(бундан кейин «Бойматов ва б. (2016)»).
3. Якуб Рахмоннович Беньяминов, Сано Саидов «Немисча-ўзбекча ўқув луғати»,
Тошкент, Ўқитувчи, 1991 (бундан кейин «Беньяминов/Саидов (1992)»).

1

КОМПОЗИТА (лот. compositum – ташкил этилган, боғланган) – айн. Қўшма сўз. Ҳожиев А.
Тилшунослик терминларининг изоҳли луғати. –Б. 51.

Шу тариқа, Исмоилов/Каримов (2020), Беньяминов/Саидов (1991), Бойматов ва
б. (2016) каби луғатлар «L» ҳарфи остида берилган леммалар мисолида таҳлил
қилинди.
Исмоилов/Каримов (2020) да «L» ҳарфи билан бошланувчи 624 та лемма
берилган бўлиб, улар 13 бетга (226-238 бетлар) жойлаштирилган, ҳар бир бетда
ўртача 48 та лемма берилган. Ушбу 624 лемманинг 214 тасини, яъни ўртача 34
фоизини композицион усулда ясалган лексемалар ташкил этади.
[Lackfarbe, Ladegeld, Ladenfenster, Ladenpreis, Laderraum, Lagerfeuer, lagerfrist,
Lagerhalle, lahmlegen, lahmgehen, Laienkunst, Laienkustzirkel, Lammfleisch, Lampenfieber,
lampenlicht, Landarbeiter, Landarmee, Landbau, Länderspiel...].
Уларнинг ҳар бири алоҳида лемма сифатида берилган. Композиталар ҳосил
қилувчи элементлар алоҳида лемма сифатида берилган ҳолатлар деярли
учрамайди.

2-расм.
Исмоилов/Каримов (2020)да lahm мақоласи

3-расм.
Исмоилов/Каримов (2020)да lahmlegen мақоласи
Ушбу lahm мақоласига унинг ёрдамида ҳосил қилинган lahmgehen
киритилган, аммо худди шундай lahmlegen композитаси нима сабабдан алоҳида
лемма сифатида берилганлигини тушуниш қийин. Бизнинг фикримизча, lahm
gehen сўз бирикмаси дея қаралган. Умуман олганда, айтиш мумкинки, Д.О.
Доброволский ва А.В. Сарандин лемма сифатида луғатга киритишни тавсия
этишган сермаҳсул бирликлар ушбу луғатда ўз аксини топмаган.
Бойматов ва б. (2016) да «L» ҳарфи билан бошланувчи 617 та лемма берилган
бўлиб, улар 21 бетга (232-253 бетлар) жойлаштирилган, ҳар бир бетда ўртача 29 та
лемма берилган. Ушбу 617 лемманинг 227 тасини, яъни деярли 36 фоизини
композицион усулда ясалган лексемалар ташкил этади.
[Lachgas, Lackfarbe, Lackmus, Ladenpreis, Lagerbüchse, Lagerfeuer, lahmlegen, Laienkunst,
Lammfleisch, Landarbeiter, Landarmee, Landbau, Landegeschwindigkeit, landeinwärts,
Länderfahne, länderkampf, länderkunde, Landesbauernschule, landeseigen, Landesfarben,
Landesgebiet, Landeskunde, Landestracht, Landesverrat ... (227)].
Мазкур композиталарнинг ҳар бири алоҳида лемма сифатида берилган. Ушбу
луғатда ҳам композиталар ҳосил қилувчи элементлар алоҳида лемма сифатида
берилган ҳолатлар учрамайди.
Беньяминов/Саидов (1991) да «L» ҳарфи билан бошланувчи 291 та лемма
берилган бўлиб, улар 21 бетга (148-169 бетлар) жойлаштирилган, ҳар бир бетда
ўртача 14 та лемма берилган. Ушбу 291 лемманинг 75 тасини, яъни деярли 25
фоизини композицион усулда ясалган лексемалар ташкил этади.
[Ladenpreis, Lagerfeuer, Lammfleisch, Lampenlicht, landbau, Landesaufnahme,
Landeskunde, Landesgebiet, Landestacht, Landesverrat, Landhaus, Landsmann, Landstraße,
253

Landtruppen, Landungsplatz, Landwirtschaft, Lastauto, Lastkahn, Laubfall, Laufbahn, Laufgraben,
Lautlehre, lautsprecher, lauwarm, Lebensdauer, Lebensmittel ...]
Шунингдек, бу ерда 57 та композицион усулда ясалган лексемалар бошсўз
мақоласи таркибида берилган. Агар алоҳида лемма сифатида берилган (75 та) ҳамда
бошсўз мақоласи таркибга киритилган (57 та) композиталарни биргаликда
ҳисобласак, уларнинг сони 132 тани ёки умумий леммаларнинг 45 фоизини ташкил
этади. Мазкур луғатда қуйидаги композицион усулда ясалган лексемалар бошсўз
мақоласи таркибида берилган:
[Pionier|lager, Lampen|schirm, Landes|fahne, Landes|verteidigung, Land|karte,
Last|kraftwagen, Last|schiff, Hand|laterne, Lauf|bahn, Schach|läufer, laut|verstärker,
Lebens|fähigkeit, Lebens|frage, Lebens|gefährte, Lebens|lauf, Lebens|weg, Lebens|weise ...].
Юқорида таҳлил давомида ушбу кўрсаткич Исмоилов/Каримов (2020)да 34
фоизни, Бойматов ва б. (2016) да 36 фоизни ташкил этган ҳолда, Беньяминов/Саидов
(1991) дан 10-12 фоизга кўпроқ композицион усулда ҳосил қилинган лексемалар
лемма сифатида киритилганлигни гувоҳи бўламиз. Аммо Беньяминов/Саидов
(1991)да умумий композиталар сони 45 фоизни ташкил этган ҳолда, луғатлар ичида
энг баланд кўрсаткичга эга (1-жадвалга қаранг).
Луғатлар
«L» ҳарфида берилган леммалар сони
жами: ундаги
лемма лемма
таркибида композиталарни
сифатида
берилган берилган
нг
умумий
композиталар улуши
композиталар улуши улуши
сони
%
сони
%
сони
%
Исмоилов/
624
214
34
214
34
Каримов
(2020)
Бойматов ва 617
227
36
227
36
б. (2016)
Беньяминов/С 291
75
25
57
20
132
45
аидов (1991)
1-жадвал
Таҳлил этилаётган луғатларда «L» ҳарфида берилган леммалар сони ва
унга киритилган композиталарнинг ўрни (улуши)
Беньяминов/Саидов
(1991)
луғатида
леммалар
микроструктураси
мукаммалроқ тузилган бўлсада, композита ясовчи элементлар алоҳида лемма
сифатида акс эттирилган ҳолат (худди Исмоилов/Каримов (2020) ҳамда Бойматов ва
б. (2016) дагидек) учрамайди.
Аслида, худди «Das neue große deutsch-russische Wörterbuch»да берилганидек,
қўшма сўзлар ясовчи сермаҳсул элементларни луғатларда алоҳида лемма сифатида
киритилиши мақсадга мувофиқдир. Лекин ушбу ҳолат биз таҳлил қилган
луғатларда кузатилмади. Мисол тариқасида қуйидаги қўшма сифат ясовчи
сермаҳсул элементларни кўрсатишимиз мумкин:
halb- қўшма сифат ясовчи маҳсулли элемент, кўп маъноли;
1. фақат қисман, тўлиқ эмас; halbautomatisch ярим автоматик; ярим автомат...,
halbbitter <eine Schokolade> қисман аччиқ; бироз тахир, halblaut пичирлаб,

шивирлаб, паст овоз билан, halbtrocken <ein Wein> чала қуруқ, чала қуриган,
нимхуш
2. фақат аниқловчи ёки равиш; ўзакдан англашилган вақт миқдорини ярмини
англатади; halbjährig ярим йил мобайнидаги, ярим йиллик, halbjährlich ярим йилда
бўладиган, ярим йиллик, halbstündig ярим соатлик, halbstündlich ҳар ярим соатда
бўладиган, halbtägig ярим кун мобайнидаги, ярим кунлик, halbtäglich ҳар ярим
кунда, бир кунда икки марта бўладиган
ЛМ2-1. Муаллиф томонидан ишлаб чиқилган halb- сифат ясовчи қўшимчанинг
наъмунавий мақоласи
wohl- (кўпинча сифатдош билан бирга), урғули, қўшма сифат ясовчи маҳсулли элемент;
ўзакдан англашилган маъно (нисбатан) кўп миқдорда ёки мақул (кутилган)
даражада мавжудлигини ифодалайди; wohlerzogen <ein Kind> яхши тарбия кўрган,
тарбияли, одобли, хушахлоқ, wohlgeformt <Beine, eine Figur> хушбичим, келишган,
wohlgesinnt <jemandem wohlgesinnt sein (= jemandem freundlich gegenüberstehen)>
яхши (эзгу) ниятли, нияти холис; яхши (эзгу) ният билан қилинган, беғараз,
wohlklingend <eine Stimme> қулоққа ёқадиган, ёқимли, хушовоз, хушоҳанг, оҳангдор,
wohlproportioniert <eine Figur, ein Körper> ҳажмига ёки ҳиссасига яхши мос
келадиган, мос, мутаносиб, wohlriechend <ein Parfüm> хуш исли, хушбўй, муаттар,
wohlschmeckend <ein Gericht> мазали, лаззатли, тотли, ширин, хушхўр
ЛМ-2. Муаллиф томонидан ишлаб чиқилган wohl- сифат ясовчи қўшимчанинг
наъмунавий мақоласи
Демак, «Немисча-ўзбекча, ўзбекча-немисча луғат» (Исмоилов/Каримов, 2020)
да композита ҳосил қилувчи бирликлар лемма сифатида киритилмаган. Бу ҳол
Бойматов ва б. (2016) томонидан нашр этилган «Немисча-ўзбекча луғат»да ҳам ўз
аксини топган. Беньяминов/Саидов (1991)нинг луғатида ҳам шу ҳолни гувоҳи
бўлдикки, мавжуд немисча-ўзбекча луғатларда композита ясовчи элементлар лемма
сифатида берилмаган деган хулосага келдик. Шу сабабдан, қолаверса, аниқланган
лексикографик бўшлиқни тўлдириш мақсадида «наъмунавий композиталар ясовчи
бирликлар мақолалари» ишлаб чиқилди. Улар асосида композиталар ясовчи бошқа
бирликлар ҳам ишлаб чиқилиши ҳамда тузилажак лексикографик асарларга
киритилиши тавсия этилади.

